
e faasoa faamatalaga mo a’oga i le gagana Samoa 

     O le faaiuga o le vaiaso 

na se’i tuana’i na potopoto  

ai se vasega o faia’oga  

i le kolisi a Linwood i  

Karaiesetete Sasa’e, o le 

faamoemoe sa tapenaina e 

le NZEI e galulue faatasi  

ma le matagaluega o A’oga.  

   O le sāvali e ta’ua o le 

Moliga o le Tapa (Carrying 

the Tapa), e aofia i ona sini 

le molia atu o le  

malamalama faa–Pasefika i 

faia’oga e le o ni Pasefika.  

   O le faamoemoe lea o le 

falefai’oa i Linwood  

i le taeao o le Aso Toona’i.  

   E to’alima i latou na ‘au’au 

i ai le faasoa, muamua le sui 

o le iunivesite a Kenetaperi, 

Lealiiee Tufulasi Taleni, na 

saunoa i lona potomasani o 

se tama Samoa tupu a’e i 

Samoa ma malaga mai foi 

ma alala i Niu Sila. Na ia 

saunoa e faamalamalama 

nisi o mea taua i le olaga 

faaSamoa e ao ona silafia e  

faia’oga e ese a latou  

aganuu.  

  O Mark Tulia o le MOE na  

saunoa faatatau i ausiga a 

le fanau e fua i fuainumera.   

Manuia taunuuga o le falefai’oa i le Kolisi a Linwood mo a’oga Pasefika itu i Saute  

ola888.com

O le faipepa lona tolu o Lauren 

Luketina, sa talanoa foi i lana 

malaga o se faia’oga i A’oga 

Amata; le vaai faa-Pasefika i le 

fanau laiti i le tausiga ma le 

a’oa’oina. A o le alii o Robbie 

Timo sa saunoa i le mataupu  

i le aumaia i totonu o aiga e auai 

i taupulega ae faapea foi le 

fa’aaogaga tatau o alaga’oa. A o 

le alii pule ia Brian Filipo o lana 

autu o le Ta’ita’iga o Suiga.  

  Na maua foi se avanoa o le alii 

a’oga ia David Siumu e fai ai  

 Brian Filipo, pule a Halfway Bush School i Tanetini; Lauren Luketina (Ueligitone) Robbie   

 Timo, faia’oga Linwood, ma Eseta Fuli (NZEI Ueligitone) nisi o sui o le faiga’oa i Linwood.  

sana molimau o se tama na tupu 

a’e i Samoa, malaga mai ma 

fa’aauau le a’oga iinei. O lana 

autu o le Ositaulaga. Sa ia 

taumafai e faamanino le uiga i le 

malamalamaga faaSamoa.  

   E tele lava mataupu sa laga i  

lenei faasoa. Ae mautinoa ua na 

o se faamatogi pe a tilotilo toto’a 

i le mana’oga o faia’oga  

Karaiesetete, e mafuli i papalagi.  

   O se lu’i lea mo latou o loo 

galulue i a’oga i le itu i sasa’e ma 

isi vaega o Karaiesetete e  

  Laufatu: Tusitusiga ~ Faaaliga 

 IA E ILOA LAU TAMAITIITI A’OGA: Le fe’au malosi i le falefai’oa i Linwood Karaiesetete, Aso Toona’i ua te’a 

to’atele ai fanau Pasefika.  

   O le naunauga e momoli le 

savali na mafua ai se taulagalaga 

a le alii faia’oga ia Lealiie’e, e 

avatua ai faia’oga ma fanau  

a’oga papalagi i Samoa e vaai ma 

tofo ma lagona le taua o le iloa.  

   Ua lima nei tausaga o faasolo 

lea fuafuaga; e tele ni mea lelei 

ua tutupu, e fesoota’i tonu i le  

atiina a’e o lea malamalama, e 

lelei mo fanau Pasefika i totonu o 

le taulaga.                    

                                Saili Aukuso  

 Fa’aavanoa sou  

taimi e asiasi ai i 

le tatou upega, maua ai se  

faaopoopoga i le faasoa a’oga i 

la tatou gagana faapelepele. A 

mafai foi ona faasino i ai le  

fanau ma ni au uo o lou sao  

lava lea i le faailoaina ma le 

faaualoaina o la tatou gagana. 

Afai foi e te fia fesoasoani e ala 

i se ripoti, se tala, se ata, se  

solo i lenei puletini, o lou sao 

lena i le gagana o le a faamau 

mo e luā.  

Ripoti Vaiaso: Ta’alo leaga Osi  



                  08 ME 2017 LOMIGA 12 OLA 

     Pa’ū maulalo tulaga o le vafealoa’i Tasimane ona o le siitaga o pili o a’oga 

       ITULAU  2 

   E le’i iloga le pa’u maulalo  

o le vafealoa’i o Ausetalia ma 

Niu Sila talu le taaloga kilikiti o 

le 1981, na aliali ai le vaavaa  

o lena itu mo le silafia a le 

lalolagi.      

   Tele foi isi mea tutupu  

mulimuli ane a o lenei ua toe 

aliali a’e i se tulaga manino  

ma le ta’utino i le itu i a’oga.  

  O loo tatou talanoa i Ie  

faaaliga lata mai o le fuafuaga  

a le malo Ausetalia e sii totogi o pili  

A’oga mo fanau ma i latou e afua atu i 

Niu Sila.  

   Afai e taunuu lea fuafuaga o lona uiga 

e silia i se $8,000 (tupe Niu Sila) e  

faaopoopo i luga o tau ua iai.  

   O le tausaga fou e faamamalu ai nei 

siitaga fou.  

   Na vave ona malaga atu le minisita o le 

Va i Fafo, Jerry Brownlee, a Niu Sila i  

lena itu e feutaga’i ma lona soa minisita i 

le mataupu.  

   Ua manino atili mai le mataupu e le 

lavea Niu Sila i le siitaga mo isi uma i  

lalo o le ta’u tagata a’oga faavaomalo, 

lea o le a laasia le 500 pasene o le  

siitaga. O i latou na o le a totogia se tau 

e tusa ma se $A33,000 i le tausaga.  

Peita’i Niu SIla o le a tilotilo ’ le tulaga o le 

nofomau (permanent), ma le tagatanuu 

moni (citizen); o fea lava o lena lua e te iai 

o lena e fua i ai le pili e totogi.  

   Afai o loo nofomau le tama poo le teine 

kiui i Ausetalia o lona uiga na te totogia se 

tau faaopoopo i le va o le $A8,000 ma le 

$A9,000 i le tausaga. E tusa ma se 6,000 

kiui o loo lavea i le vasega lea.  

   Ae afai ua maua le sitiseni o lona uiga 

na te totogia se aofa’iga faaopoopo e i lalo 

ifo; tusa lea ma se $A2,000 i le $A3,000 i 

le tausaga. E 2,000 le aofa’i o kiui a’o’oga 

e lavea i le vaega lea.  

   Ua faailoa faalaua’itele le faameo a le 

malo Niu Sila, ae faapea foi le to’atele o 

kiui o loo alala i Ausetalia.  

   E le gata o le faafuase’i o le fa’aaliga a o 

Ripoti o le Vaiaso:  

le le logoina o lenei itu e tusa ma tulaga o le 

va nonofo e tutasi mo malo e lua.  

   Ua faailoa foi fuafuaga a nisi o aiga kiui i 

lena itu o le Tasimane e toe taliu mai i fanua. 

E pei o le aiga o Kell ma Jeff Wadley sa  

nonofo i le Gold Coast, sa faailoa i le NZ  

Herald lo latou faamoemoe e toe foi mai talu 

ai lea fuafuaga a Ausetalia.   

   O se tasi o le fanau o loo ave lana faaloia; i 

le suiga fou lenei, o le a ia totogiina ai se tau 

e faatoluina lena sa masani ai.  

   O le polisi (policy) lona tolu lenei a  

Ausetalia i totonu o le lua tausaga ua  

manunu ai le to’au i le nofo lelei o malo e lua.    

Ia Novema 2015 na latou folafola ai le soloia 

o visa mo kiui sa molia ma faasalaina i totonu 

o ona falepuipui. Na toe faatopetope ai le  

suiga o tulafono a Niu Sila e talitalia le 

faafitauli o le ulufale mai o i latou nei i le 

atunuu.  

    I le masina na se’i mavae na latou folafola 

ai ni suiga ia latou tuutuuga mo le avea ma 

tagatanuu moni; e soloia ai le tasi le tausaga 

e faatalitali ai i le 4 tausaga.  

    E le’i logoina le malo Niu Sila i lea foi  

fuafuaga.  

     Lea foi ua tula’i mai lenei faaaliga fou e 

aunoa ma le logoina o Niu Sila.  

       

               Fesoasoani mai le ripoti NZ Herald 

    E le itiiti ifo i le 600,000 le aofa’i o tagata 

Niu Sila o loo alala ma faigaluega i totonu 

o Ausetalia. O nisi ua faitau 20, 30,40   

tausaga o galulue ma togi lafoga ai.  

Fananau ai fanau ma fanau laiti ma ta’u  

foi e i latou o lo latou malo ma le atunuu.  

E sili atu ona to’atele kiui e faigaluega i lo 

isi atunuu i Ausetalia; tusa ma se $5.7  

piliona lo latou sao i le atina’e o Ausetalia 

e ala i lafoga i tausaga ta’itasi; $2.6 piliona 

i saofaga o le Supa.    

  Ae to’atele foi i latou e le o manino i le 

tulaga moni o lo latou nonofo ma aumau 

ai; e le tutusa le faiga o i latou ma tagata e 

ona le nuu. Muamua, e le mafai ona palota  

i palota faitele; e le mafai ona maua se 

penefiti mai le malo e pei ona maua i  

Niu Sila. E le o toe faigofie ona talosaga 

mo le sitiseni talu mai le 2001 sa sa’oloto 

le filifiliga.  

  Lenei ua faatali mo se fa tausaga faato’a 

avanoa i le talosagaina o se sitiseni, pe 

afai e faamaoni le faaaliga lata mai i le 

mataupu. I le maliega sa faia i le va o 

           Avea pea tagatanuu Niu Sila i Ausetalia ma ni sitiseni numera lua 

Turnbull ma Key i le tausaga talu ai, e iai le 

tuutuuga lenei, e mafai ona talosaga se kiui 

mo se visa faapitoa e mafai ai ona toe 

talosaga mo le sitiseni; pe afai lena e 

faigaluega mo se lima tausaga i le totogi e 

$54,000 i le tausaga e tasi. Peitai ua na o 

latou na to’ai taunuu i Ausetalia i le 2001, ae 

su’esu’e foi le soifua maloloina.  

  O lona uiga o na tuutuuga, e laitiiti se 

avanoa o i latou i lalo ifo o le $54,000 totogi, 

taatia ia i latou e le faigaluega. Atoa foi i 

latou faato’a ulufale i le atunuu.  

   I le 2005 na latou taofia ai le toe faauneina 

atu o tupe mo pili o fanau a’oga kiui i a’oga 

teseri (tertiary). Ae ia Novema 2015 na toe 

sui ai le tulafono mo fanau Niu Sila na  

ulufale i Ausetalia a o laiti ma nonofo ai foi 

mo se 10 tausaga. O le suiga lena na amata 

ia Ianuari 2016.  

  Lenei ua toe sui foi e ala i le siitia o le  

tau o pili e totogi, e faaeseese ai le vaega  

nofomau mai na ua sitiseni faamaoni.  

   Talu ai la le le faigofie ona maua se sitiseni 

ona o tuutuuga ausigata ua faia e ala i  

 

tulafono, ua mafua ai ona sasala’au kiui i lo 

latou tulaga nonofo ai i lea atunuu.  

  E tusa i le molimau a Tim Gassin, 

ta’ita’ifono o le mafutaga Oz Kiwi, e ui ina 

avanoa kiui i le Medicare ae ona pau lena, 

e le faitauina i le tulaga o se penefiti  

faapitoa pe afai ua vaea ma le galuega pe 

maua foi i se gasegase tuga. Ae le mafai 

ona talosaga mo a latou supa talu ai e tatau 

ona resitara i luga o le Centrelink e mafai ai.  

   A faatusatusa la ma le tulaga o loo fai ai  

e Niu Sila tagatanuu Ausetalia o loo alala I 

lenei itu e telē le eseesega. Muamua e 

mafai ona palota pe a atoa le tausaga, e 

mafai ona tapa le penefiti pe a atoa le lua 

tausaga.  

   O lenei faiga o tagata Niu Sila e le malo 

Ausetalia ua mafua ai ona lafo e nisi le upu 

o le faailogatagata; fai mai se tasi o se amio 

ua pa’u a’i lea malo.  

   E manatu nisi kiui ua tatau ona faia foi lea 

i le ’aua’o’oga a Osi o loo iai i totonu o  

Niu Sila; ae foliga mai e le o se filifiliga lena 

mo English ma lana faiga malo.  

     



       Power Up: Ia mana le faasoa a’oga i lenei tausaga 

    “mafaufauga o le vaiaso”   

Avea oe ma lena suiga e te fia vaai i ai i le 
lalolagi. Mahatma Gandhi, faia’oga Initia  

   Ua masani le faafofoga i le faaupuga, ‘ia 

mana le lauga,’ o se faamanuia i lē o le a 

saunoa i le upu a le Atua pe fetalai foi 

auā le tapua’iga a le nuu. Pe faapea foi, 

ia alu ma le mana le upu pe a mae’a ona 

fai le galuega.  

   O lona uiga ia le gata le malosi i le taimi 

na molia ai a ia ulufia loto ma finagalo ma 

nofomau ai.  

   E iai le moliuila o le tasi toeaina e 

mata’utia le umī, e mafua auā ua tago i le 

sootolu moli maua ai le moli mata’utia le 

masau o le susulu. Ua le toe sao ai se  

meaitua’olō e satia lana faato’aga, ua mau 

ai ona faiva pe a alu e lama savali i le  

aloalo. I nisi upu, ua sui ai le tulaga o lona 

ta’uleleia ma le ta’uagava’aina.  

   Soo se taimi e tuu ai e le toeaina se 

fasimaa fou i totonu o lona uiga o le a 

maua foi se ’ai o le tutuliga i le tuavao poo 

se lamaga i le gataifale.    

   O le Power Up o se taulagalaga a le 

matagaluega o Tagata o Atumotu ma le 

malo ua laasia nei le lima tausaga talu ona 

faagaoioi. E mafai i le ata o le moliuila a le 

toeaina ona faapea, o se fasimaa fou i le 

faamanaina o le sulu A’oga Pasefika.  

   O le sulu o loo faaleiloga le pupula mo 

fanau Pasefika e tusa i ausiga moomia ua 

faitau tausagā e le o aumafaia e le to’atele 

o fanau.   

    Ae tusa i molimau, ua iai le suiga, ua 

mana le fe’au a le sulu ona o le fasimaa 

fou lea. Lenei ua femolimaua’i matua ma le 

matagaluega i aoga o le taulagalaga.  

   O lona itu lelei o le apoina lea e fanau, 

ma tosoa’iina atu ai matua e lagolago le 

faamoemoe.  

    Atonu o se taimi o i luma e mafai ai ona 

tilotilo manino i le tulaga moni o le Power 

Up i se su’esu’ega e auiliili, i sona aoga i le 

fanau ae mo le taimi nei na o tala leo  

malie lava.  

   O le fesili, Aisea le malie? O le tali, auā 

ua logoitino le mana i le lagolago a matua 

ma ta’ita’i Pasefika i lona moliga. Ua iai le 

faamanuia mai taiulu o ekalesia ma  

faiganuu, o latou foi o loo ta’imua i lona 

faamaopoopoina.  

    O le iai ma lotolotoi o le lotu i totonu o 

lea faamoemoe o se mea lelei mo le fanau. 

E iai foi nisi e mau ese, ae i le manatu o le 

faasoa o se faiga ua fetaui lava ma a tatou 

aga faa Pasefika.  

   Ua avea le lotu ma ala e maopoopo ai i 

nuu fou ua nonofo aumau ai, ma e le  

taumate le iuga manuia o soo se lavasiga 

pe afai e lagolago mai ona ta’ita’i; o i latou 

ua ave i ai le faaaloalo ma le faamua a  

tagata o atumotu.  

  O se faamanuiaga lava foi le mauaina  

o le galuega e le mafutaga o le igoa  

Samoa, taiulu ai se tasi a tatou lotu, auā e 

numera tele Samoa i le faitau aofa’i o  

fanau a’oga Pasefika i Niu Sila nei. Toe a 

o le 50 pasene a tatou tamaiti, o lona uiga 

a mane’e le ‘afa ua iloga se fuliga o le  

ma’a mo le isi 50.   

    I le lotolotoi ai o aulotu ua mafai ai ona 

ofi atu le faasoa a’oga i totonu o upufai ma 

taupulega a le faifeau ma le aulotu. Ua 

avea ai le Power Up a le malo ma se  

meatotino foi a le Ekalesia; o se inivesi mo 

fanau, e lelei mo le lumana’i o le lotu ma 

aiga, ae sili mo le fanau. 

   E iai ni molimau o nisi aulotu ua iloga le 

faamanaina e lagolago le po o le fanau; o 

lona uiga e leai ni mea faalelotu e fai ai ae 

na o meaa’oga. O se suiga lea e lei tupu 

se’ia amata le Power Up ma sau ai.  

   O le tasi itu taua i lenei taulagalaga o le 

avanoa e fa’aaoga ai a tatou puna’oa  

tagata o iai tomai e fesoasoani i le fanau. 

Ua faamaonia fo’i le taua o le fesaga’i 

ta’ito’atasi ma le fanau e ese mai le tulaga 

masani faapotua’oga. E faigofie fo’i i le 

tama ma le teine le talanoa i se faia’oga e 

malamalama i lana gagana.  

   Afai la ua iai se suiga mo le lelei i 

faaiuga o le NCEA, o lona uiga o loo aoga 

le Power Up.  

   Ae leai se galuega e fai nei loa atoa; pe 

le atoa foi ona o i tatou lava. Pe faapea o 

le Power Up o le mea a le ekalesia le la; o 

le mea a le faifeau le la; ma isi le la. O  

ava papa’u ia o loo lavelavea ai le upega 

ma tatou le oo ai i le sini. Ae mafai ona 

maua le mea sili pe a loto gatasi ina ua 

fusia i le agaga o le galulue faatasi mo le 

manuia o fanau.  

   Talosia e lagolagoina pea lenei fuafuaga 

e le malo. E telē se malosiaga o iai mo ni 

suiga faamaoni ma tulaga ese mo fanau, o 

loo tatou naunau uma i ai.     

OLA 

Faasoa o le Vaiaso:   

   Toe faatalofa atu ma le agaga fiafia  

i lenei foi vaiaso. Malo le onosa’i. Ioe  

ua sui le tau. Ae maualuga pea le  

faafetai i lo tatou Tupu Silisili, o ia lo 

tatou Malosi pe a lagona le vaivai.   

   Upu moni, e le tumau pea le malosi, 

pe talanoa i le tino, le mafaufau poo le 

agaga e iai lava le itula e lagona ai le  

tama o vaivai.  

   Pe tu atu i luga ae tautifa o faailoga  

na o le oo mai o le tama o vaivai. Fai 

mai a aulia le 40 tausaga o le malaga 

faaleolaga ua tatou taunuu i le  

tumutumu o le mauga, ona tatou ifo lea.  

E le faigofie le alu ifo, auā e tatau ona 

faaeteete i le se’e i luma. Afai la e 

mamafa le tino, e o ma le le ‘aumalosi,  

e au ina taavalevale (tulou). E taavale 

atu lava ma alu loa i totonu o le pusa 

(tulou).   

   Tala fiafia mai se tasi a’u uo i  

Aukilani i le tulaga ua iai lona malosi 

talu ona auai i le Walking Samoans.  

Pei lava o se mea faapena ua tatau foi 

ona fai mo matou iinei i saute. Pau le 

popolega ne’i vave ona masalomia o se 

kegi, talu ai o se taulaga e le soona pisa.   

   I nisi taimi e pei a matapogia pe a  

nofo umi, pe faalogologo atu foi ua eeli 

mai le itu, ona vave lea ona faamaulu 

seevae toleni ae alu e fai se savali. Tele 

mauga e fepe’ei ai le aumalolosi, tetelē 

foi tuafale e tamo’e faataamilo ai.  

   O le vaivai faalemafaufau e ese foi. E 

te iloa ina ua e fealua’i solo e su’e lau 

mata faitau, ae iloa ane ua e teua i le 

pusa ‘aisa. O le isi faailoga, ua amata 

ona e faaigoa tagata e te masani ai i  

igoa o au fagafao. Pe e te alu soo e tatala 

le faitoto’a faapea o se isi o loo tu’itu’i.  

   Ae afai loa ua e talatalanoa i lau pusi 

fagafao faapei o se tasi tagata ola ae le o 

se pusi, o lona uiga ua fai lava si tuga o 

le faafitauli. O lona uiga ua aafia le  

agaga. O le isi mea e sosoo ai, o lou faia 

o le pusi e pei o se sa’o o le tou aiga. Ua  

tatau loa ona e saili fesoasoani.  

   E o faatasi lava vaivai nei e tolu, tino 

mafaufau, agaga. E talitonu le aupopoto 

o vaivai uma nei o loo maua ai le ta’ita’i 

o le malo o Kolea i Matu, maua ai 

Trump ma Putini o Rusia.  

    O le faalavelave o Trump o lona  

talitonuga o ia o le pusi. E faapena foi 

Putin, ua iloa le ta’ita’i Rusia i lona  

faaauau i le itulau mulimuli  

O aga o le vaivai      

e ta’u mai e pusi     

& ta’ifau fagafao   

Tulimanu o Pola 

FA’AALIGA TAUA:  

O se fa’aaliga taua lenei mo le mamalu 

lautele o Niu Sila.  

   Ua mauaina nei e le Matagaluega o 

Puna’oa Gaosi ni molimau faamaoni o le 

ulufale mai o se faama’i fou o laau e 

igoa o le ’ele meteli (myrtle rust). Na 

maua lea i se vaega o le itumalo o 

Northland i le motu i Matu.     

   Ua ta’ua lenei o se lamatiaga tuga i 

le vaomatua ma laau a Niu Sila, e 

mautinoa o le a afaina ai lona 

tamaoaiga pe a le vave fo’ia.  

   O le ‘ele meteli (e pei ona iloa i le 

ata) e mafai ona faatusatusa i le lega 

na satia le talo a Samoa, poo le alafa 

na mafua ai le faama’i lausului na 

afaina ai le atina’e fa’i a Samoa i  

tausaga 60. O loo iai le masaloga na 

momoli mai i au o matagi mai lena itu  

o le Tasimane.  

   O le alafa lenei e afua mai Amerika 

i Saute; ma ua ta’ua e le matagaluega 

na te mafai ona tape la’au fanua 

faapelepele a Niu Sila e iai le rata, 

manuka, pohutukawa, fisoa, kuava ma 

isi uma na i le auaiga lea. O nisi o na 

laau e faamoemoe i ai le tamaoaiga; e 

pei o le manuka e mana’omia ona  

fugala’au e lagomeli; o loo avea le meli 

a Niu Sila ma se tasi ma’oi alumia i le 

lalolagi.   

   Ua talosagaina soo se tasi e mauaina 

se laau poo ni laau i lea tulaga e lipoti 

vave i le matagaluega (MPI); ae aua le 

loteina.  

 

Talanoaga: E tolu ni mea taua i se 

fa’aaliga: 1. e ta’utino le fe’au. 2. e 

faamatala le taua o le fe’au i le gagana 

e utagia ai e le aufaitau/aufaafofoga. 

3. e iai ni faatonuga/poloaiga taua.    

 

tatou vaaia lea o ni mea lelei e aliali mai 

i o tatou si’osi’omaga.  

   Ua tatou molimau i le tulaga pagatia 

ua feagai nei ma le lalolagi; le ea eleelea 

ua ufitia ai le kelope ma sii ai i luga le 

vevela, ua mamate ai i’a ma meafaiola i 

le sami ma manu i le fanua. Ua valo’ia e 

saienitisi se lamatiaga tele i le soifua e 

le o toe mamao pe afai e le faia o tatou 

tiute faatausimea.  

   O la’u lu’i mo le aufaafofoga, aemaise 

o’u uso ma tuagane a’o’oga, ‘aua ne’i 

tatou te faamasani i le ola lē manatu-

natu, le faatalalē, le pupuni o ou fofoga 

ma o’u mata i mea ua iloa e afaina ai lo 

tatou si’osi’omaga.  

   E le aogā le tautala ae le savali ai. 

Afai e talanoa i le a’oga i le recycle ma 

mea na, e lelei fo’i ona faata’ita’i i lou 

aiga. Togi le atigiapa i le lapisi o apa, ae 

le o le lafo i le lapisi o mea’ai totoe.  

  Ua tatou faalogo i faaaliga mai le  

malo e uiga i faama’i o laau e matuā 

afaina ai lo tatou tamaoaiga. Aua ne’i e 

manatu o le mea lena a le malo ma  

tagata matutua. Leai, o oe ma a’u o isi 

tausimea, e iai fo’i so tatou sao i le  

taofia o nei faama’i mai le ulufale i  

totonu o Niu Sila.  

  Faapefea? E ala i le ta’u atu i matua 

ma aiga le taua o nei fa’aaliga. E ala i le 

galulue faatasi ma le malo i le sailia ma 

faaumatia nei faama’i.  

  O Niu Sila o se tama’i atunuu, e 

faamoemoe lona tamaoaiga i le malutia 

o lona si’osi’omaga fanua mai faama’i 

leaga e iai ’alafa e mamate ai laau. O 

laau e faamoemoe i ai le tagata ma 

manu mo le ‘ea măma; e faapaolo i le  

fanua ma vai e feinu ai tagata ma manu.   

   E pei ona saunoa se fatusolo, e leai se 

tagata e mafai ona tu na o ia. A tatou le 

tutu faatasi e iu ina tatou touulu uma i 

le lua ona o le le galulue faatasi.  

  O le fesili e faaiu ai la’u tautalaga, E 

faapefea ona avea ta’ua ma ni tausimea 

lelei mo lo ta si’osi’omaga?  

   Muamua, ia tatou iloa lelei le taua o 

lenei tiute ua aumai e le Atua tatou te 

faia. Auā o le upu moni, o mea tatou te 

faia nei i lo tatou si’osi’omaga, e fua mai 

taeao i le manuia poo le malaia.  

   Soifua ma ia manuia. 

Tulou le faafofoga a le mamalu o le  

aufaitau a le puletini o le OLA, ae o le 

a su’i tonu le mata o le niu e tusa i le 

faamoemoe o lo’u tula’i.  

  O la’u autu, O a’u o le tausimea a lo’u 

si’osi’omaga.  

  E lua upu taua i le autu, tausimea ma 

le si’osi’omaga.  

  Tausimea e faatatau i le tagata ma 

le tiute; o se tagata ua tofia na te  

tausia ni mea; ma i le agaga o lenei  

talanoaga, o ni mea taua e lelei ai se 

nuu se malo tainane o le lalolagi.  

  Si’osi’omaga o se nauna o lona uiga e 

faatatau i mea uma lava o loo si’omia i 

tatou ma faamoemoe i ai lo tatou ola 

fiafia ma le ola maloloina.  

  Talu ai o a’u o se Kerisiano ou te  

fiafia e faitau le Tusi Paia, ou te  

talitonu i tofiga sa faia e le Atua i le 

faatoaga i Etena; na ia tofia ai le  

ituaiga o le tagata e avea ma tausimea 

i lana Foafoaga. O le mafua’aga lea o 

le avea o i tatou ta’ito’atasi ma se 

tausimea i lo tatou si’osi’omaga, nei 

ma aso uma lava tou te soifua ma 

tatou feola ai.   

  O le fesili, o le a le tausimea? O a ni 

uiga e iloa ai se tausimea? Muamua, e 

iloa i le tausimea lelei. E iloa i le 

fa’amoemoeina. E iloa i le manatu i le 

manuia lautele o isi uso ma tagata 

uma. E le faapito le tilotilo a le 

tausimea lelei.  

   Ou te manatua aso lava ia a o ou 

laitiiti i Samoa, ma te usu ma si o’u  

tei laitiiti e tae le lau’ulu ma le 

laumago e toulu i luma o lo matou 

lumafale. Ae tae atu ai ma le lau’ulu a 

o matou tua’oi e tuai ona feala. O isi la 

aso ma te usu atu ua măma lo matou 

lumafale, ua uma ona tae e o matou 

tuaoi. O le agaga lea faatausimea e le 

faapito ai le va’ai ae fai mo le manuia 

ma le fiafia o tagata uma.  

   I totonu o le upu tausimea e maua i 

ai le lasi o tiute tauave tatou te fai 

mo le manuia o lo tatou si’osi’omaga.  

   E tausimea le palemia, le minisita 

ma le faipule. E tausimea le foma’i, le 

faia’oga le faifaato’aga, le leoleo. E 

tausimea le tamā ma le tina atoa le 

fanau. A faatino uma na tiute ona 

Laufatu Samoa Laufatu Samoa 
O se tautalaga i le gagana Samoa: Saunia e Taiotumua F Tusilima, Perisipeni 



 
1838 Faavae ulua’i falesa LMS  
i Pago Pago 
 
2005 Faamamalu ulufale o     
tagatanuu Amerika Samoa i 
pemita 

2012 Ulufale Samoa sui 155       
i le WTO (Maketi Lalolagi)    
  
    11  
2007 Tuua le malo e Malietoa  
Tanumafili le II  
  
1966 Pa le vaa Polenisia DC3   
i le ‘ea maliliu ai auvaa e  
to’atolu  
  
1964 Amata le tanuga o le  
lumafale o Apia, Eleele  Fou; 
tanu ai toega o vaatau—afa 
1889  
  
      13  
1915 Fai e Lokeni le poloaiga  
e faasa ai le tafaovale; 30  
seleni faasalaga 

                Me i le Tala Faasolo o Niu Sila 

           O LOU TALA                      

APIA 1830 

07 Me 1846. Solo ifo se ogaeleele i le Tuloto  

o Taupo, tafia ese ai le nuu tumatafaga o  

Te Rapa sa i le itu i saute– sisifo o le tuloto.  

07 Me 1856. Tofia Henry Sewell o le ulua’i    

palemia (premier) a Niu Sila 

8 Me 1970. Numera 1 Cheryl Moana Marie  

a John Rowles i le lalolagi 

a atoa nei le 50 tausaga talu ona tupu le ulua’i  

faalavelave tauvaalele i totonu o le sone  

femalaga’i a Samoa. O le vaalele la’upasese a 

le Polenisia o le igoa 5W-FAB, ituaiga o le 

Douglas RAD-5, na pa’u a o faia se a’oga faapailate ma 

maliliu ai ni tagata se to’atolu. O le 10 minute e te’a ai le 6 

i le afiafi na tupu ai i luga o le vainuu o Apolima, ina ua 

mamulu ese le faitoto’a ma lelea  atu ma faaleagaina  

ai le apaapa pito i tua (siusiu). Na maliliu uma i latou sa 

malaga ai.  

I faamau o lenei faalavelave e le o tusia ai le mafuaaga 

tonu; poo le faatamala o le auvaa, po o se faaletonu  tau i 

le fausaga poo se tasi mea. Ae na faato’a tofo le 

kamupani ma Samoa i se faalavelave sili atu le faigata i le 

fa tausaga mulimuli ane.  

Aso 13 Ianuari 1970 na pa’u ai le tasi ana vaa (5W-FAC, 

malaga 208B) i le sami a o taumafai e alu a’e i  luga mai le 

eleele. E leai se tasi na sao o le 29 o le aupasese, ma le 

to’atolu o le auvaa. O le malaga sa faamoemoe mo  

Amerika Samoa.  O le faalavelave lata mai o lena o le aso 

7 o Ianuari 1997, Malaga 211 mai Pago Pago i Apia. Na 

taumafai aliivaa i se alavaa puupuu ona o le leaga o le  

tau ae tupu ai le faalavelave. I le  tumutumu o Vaea na  

tofu i ai ma feoti ai se to’alua o le pasese e to’atolu, ma se 

to’atasi o alii pailate e to’alua. Ua tali atoa nei se 20  

tausaga.  - Wikipedia   

Faalavelave 11 Me 1966 

U 

PASI ATU LA 

TATOU PULETINI  

I LE TOU A’OGA,  

AIGA, LOU TUAOI, 

AU UO, E AOGĀ MO 

LE FANAU A’OGA 

Igoa: Irving Berlin 

Aso Fanau: 11 Me 1888 

Ausiga: Ta’uta’ua o se fatupese, e iai  

 pese nei, God Bless America,  

 ma le White Christmas 

Fetu: Torusi 

 

O nisi o faia’oga ta’uta’ua e le o ni  

faia’oga masani tatou te fealumi ai  

i lotoa a’oga i aso uma, peita’i o ni  

faia’oga i taleni e fa’aaoga ai le gagana. E iai le taleni fatupese. 

Ma i le aso 11 o Me 1888, na fanau ai Israel Baline (Irving  

Berlin mulimuli ane) i se tamai aai i le malo o Rusia. Tuua e le 

aiga lo latou nuu moni mo Amerika ona o sauaga, tupu a’e ai 

Irving laitiiti i Niu Ioka. Faapei o tala i isi foi aiga autovaa i 

nuu fou, o se amataga faigata ona o le mativa ma le le iloa o le 

gagana. Tuua vave le a’oga ae alu e faigaluega. O lana ulua’i 

galuega o le pese ma tautu i fale’aiga. Alu a’i ua fatu ana lava 

pese ma amata ai lona ta’uta’ua i lea faiva. O ana ausiga ua 

faamauina i nisi o fatuga aupito lausilafia e le lalolagi. E iai le 

White Christmas. O nisi o mea e iloga ai lenei alii o lona le iloa 

faitau nota musika; e le o se Kerisiano a o se Iutaia, ae iloga 

ana fatuga i aso faamanatu a Kerisiano.                
               www.ola888.com  
        ATI A’E UPU                                                 

faaperesona. Vasega— nauna. Uiga: faamatalaga o se mea (e le se  
tagata) i uiga ma aga faaletagata. Ft., 1. Ua ala mai le Pogisa. 2. Ua 
pepese la’au o le vao. Soa Peretania: personification.    

Mai le tusi, Tusitusi i le Gagana Samoa. Niupac 

fiafia i fagafao, 

aemaise lava 

ta’ifau. E iai lana 

maile e igoa ia 

Tonik. O se ta’ita’i 

e iloa le agalelei    

i mea fafaga ma 

soo se manu e sili 

atu i lo tagata, 

aemaise ona fili.   

   Ae faale iloa se tala i le alii o Kim Il 

Un o Korea i le tulaga lea. Pau le mea 

ua mautinoa o le aiga e iloa i la latou 

matai’ai o le tausami ta’ifau. Ae iai le 

fagafao a lona to’alua e igoa ia Dojo.  

   E manatu le ausu’esu’e o ta’ita’i 

faapea e tele ina fesili i a latou fagafao 

mo ni fautuaga i taimi e vevesi ai.  

    “O le a sou manatu Tonik?” “O le a le 

mea e fai Dojo?” Afai la e tata le si’usi’u 

o Dojo o lona uiga ua tatau loa ona tau.  

   “Fai mai Dojo ia te a’u e tau . . .” 

    Pe vili Putin ia Trump, ae tali mai le 

peresitene, “Faatali so’u fesili ia te a’u.”  

   Ae ese foi le vaivai o loo maua ai o 

tatou uso a ta’ita’i i lena itu o le  

Tasimane. $5.6 piliona le sao o kiui i 

lafoga e totogi i tausaga uma i le malo 

Osi, ae tali mai i le tualima. Se’i faauta.    

Pau le upu Samoa e fetaui i ai, ‘o le 

amio ua pa’u a’i’.  

   O la’u mate e mafua i le losilosi ma le 

fuā o Osi i ausiga a Kiui. Aemaise lava i 

le tulaga o Kiui i le lakapi ma fusuaga, 

ae le ta’ua isi taaloga ma ausiga. Atili ai 

a fai fetauiga i le va o le lua, e fe’ei uma 

Kiui e 600,000 i Osi e lagolago Kiui. Fea 

se mea ua faapea? O le mafuaaga lena.  

   Faigata ia Osi le pito i luma o le tama 

ma’i laitiiti. O le a le mea e fai? Toe  

faataavalevale mai le isi polo kilikiti.  

   Ou te faalogo foi e fiafia le ta’ita’i fou 

lea a Osi, le susuga a Tunupulu i pusi. 

E sala ina tatou popole. E sala foi ina 

popole le to’alua o Kim i si ana ta’ifau o 

Dojo.   

   E leai sa’u faaopoopo i le faasoa o le 

vaiaso, e sa’o foi le faasoa. Tatou faia le 

upu i le ata tifaga, ia faatasi le mana 

ma oe. Talosia e saga Top up e le  

malo le mea.  

   Na o se mea e fia faaopoopo, sa iai le  

sao o Hekia i le  

Power Up.  

   Ne’i galo ia Pole 

le mea lea. E le na 

o ia e autu i ai le 

ata. Tele tupe a 

Hekia na alu i 

laei auā le  

faalauiloaina o ia 

ma le fuafuaga.  

